
				BILBOKO LEHEN AUZIALDIKO 6 ZENBAKIKO EPAITEGIA

				1212

				EDIKTUA, ezkontzaz kanpoko seme-alabentzako neurrien gainean bideratu den 649/12 prozeduraren ondoriozkoa.

				Bilboko Lehen Auzialdiko 6 zenbakiko Epaitegia (Familia).

				Judizioa: 649/12, ezkontzaz kanpoko seme-alabenganako neurriak.

				Alderdi demandatzailea: Ivan Zaton Sanchez.

				Alderdi demandatua: Nekane Puras Macridachis.

				Gaia: ezkontzaz kanpoko seme-alabentzako neurriak.

				 

				Aipatutako judizioan, ebazpena eman da; hona hemen testua, hitzez hitz:

				33/13 EPAIA

				Erregearen izenean.

				Bilbao, 2013ko urtarrilaren 24a.

				Nik, M.ª Eugenia Matía Ortizek, Bilboko Lehen Auzialdiko 6 zenbakiko Epaitegiko epaile magistratua naizen aldetik, ikusi ditut zaintza, jagoletza eta elikagaiei buruzko 649/12 hitzezko judizioko jarduketa hauek. Auto hauek epaitegi honek izapidetu ditu Iván Zatón Sánchezek eskatuta –Juan Carlos Ruiz Epaitegietako prokuradoreak ordezkatuta eta Cristina Peña letraduak lagunduta–, auzi-ihesean den Nekane Puras Macridachis-en aurka. Fiskaltzak ere parte hartu du alderdi gisa.

				EPAITZA

				Baietsi egin dut Juan Carlos Ruiz Epaitegietako prokuradoreak Iván Zatón Sánchezen izenean eta ordez aurkeztutako demanda. Hori dela eta, honako neurri hauek ezartzen dira:

				1.– Bi gurasoek izango dute XXXXX eta XXXXX seme-alaba adingabeen guraso-ahala. Seme-alaba adingabekoei eragiten dien erabaki garrantzitsuak adostasunez hartuko dituzten guraso biek, batez ere, arlo hauetakoak: ikastetxea aukeratzea, tratamendu medikoak eta ebakuntza kirurgikoak eta ospakizun erlijiosoetan parte hartzea. Bi gurasoek izango dute adingabeak atenditzen dituzten irakasleengandik eta medikuengandik informazioa jasotzeko eskubidea.

				2.– Nekane Puras Macridachis amari ematen zaio XXXXX eta XXXXX seme-alaba adingabeen zaintza eta jagoletza.

				3.– Seme-alabei eta amari –jagoletza duen gurasoa den aldetik– esleitu zaie familia-etxebizitzaren eta etxeko horniduren erabilera.

				4.– Aitak, Iván Zatónek, honako bisita erregimena izango du, seme-alabak bisitatzeko:

				– Hilabetean behin, adostasunik ez bada, lehenengo asteburuan, egon ahal izango du adingabekoekin, ostiralean 19:30etik igandeko 19:30a arte. Seme-alaben etxetik hurbilen dagoen elkargunea izango da adingabeak jaso eta uzteko lekua. Ordu horietan elkargunea itxita badago, irekita dagoen ordurik hurbilenetara egokituko dira.

				– Udako, Aste Santuko eta Gabonetako ikastetxeetako oporren erdiak. Oporraldi horietan etenda geratzen dira ohiko bisitaldiak. Aitak urte bikoitietan aukeratuko ditu oporraldiak; amak, ordea, bakoitietan.

				5.– Iván Zatónek Nekane Puras-i ordaindu beharko dio hilabetean dituen diru-sarrera garbien % 20, gutxienez hirurogei euro (60) hilabetean seme/alaba bakoitzeko, elikagaiak eros ditzan. Zenbateko hori hilabete naturalaren lehenengo bost egunetan ordaindu beharko du, aurreratuta, amak horretarako izendatzen duen kontu-korrontean edo aurrezki-libretan. Zenbateko hori urtero eguneratuko da, urtarrilean, Estatistikako Institutu Nazionalak edo ordezko erakunde batek argitaratzen duen kontsumoko prezioaren indizeak izandako aldakuntzen arabera.

				Seme-alaben aparteko gastuak bi gurasoek ordainduko dituzte, erdibana. Aparteko gastutzat hartuko dira aurreikusi ezin daitezkeenak eta adingabekoaren zaintza, garapen eta prestakuntzarako beharrezko edo komenigarriak direnak arlo guztietan (osasuna, prestakuntza eta aisialdia).

				Gastua egin behar duen gurasoak aurretik eman beharko du horren berri –gastuaren kontzeptua eta zenbatekoa–, eta beste gurasoaren adostasuna eskatu. Presako gastuak soilik salbuetsiko dira aurretik jakinarazi beharretik, halakoetan, gastua egin eta berehala informatu beharko da. Gastua egin ez duen gurasoak gastua jakinarazi eta 15 eguneko epean adostasunik adierazten ez badu, isilbidez onartzen duela ulertuko da. Adostasunik ez bada, epaileak ebatzi beharko du auzia.

				Alderdi bati ere ez zaio ezartzen kosturik berariaz.

				Eman ebazpen honen berri alderdiei.

				Aurkaratzeko modua: apelazio-errekurtsoa, Bizkaiko Probintzia Auzitegiari zuzendua (PZLb, 455. artikulua). Errekurtsoa prestatzeko, idazkia aurkeztu behar da epaitegi honetan, ebazpena jakinarazi eta biharamunetik aurrera hogei egun balioduneko epean. Idazki horretan, bestalde, honako hauek adieraziko dira: inpugnazioa zein alegaziotan oinarritzen den, eta apelatutako ebazpena eta aurkaratutako erabakiak zeintzuk diren (PZLb, 458.2 artikulua).

				Errekurtsoa aurkeztu ahal izateko, 50 euroko gordailua jarri beharko da, eta baldintza hori bete ezean ez da hura izapidetzea onartuko. Gordailua egiteko, zenbateko hori zainpean jarri beharko da epaitegi honek Banesto taldean (Banco Español de Crédito) duen Gordailuan eta Zainpean jartzeko kontuan (kontuaren zenbakia). Dirua sartu izanaren agirian, kontzeptua idazteko hutsunean, «Errekurtsoa» dela adierazi beharko da (kodea: 02-Apelazioa). Diru-kopuru hori zainpean jarri izana egiaztatu egin beharko da errekurtsoa aurkeztean (BJLO, 15. xedapen gehigarria).

				Errekurtsoa jartzeko gordailua eratzetik salbuetsita daude aipatutako xedapenaren 5. paragrafoan aipatzen direnak eta doako laguntza juridikorako eskubidea aitortua dutenak.

				Eta epai honen bidez erabaki, agindu eta sinatzen dut.

				Argitalpena: epaiari dagokion egunean, jendaurreko entzunaldia egiten ari zelarik, epaia eman zuen magistratu berberak eman, irakurri eta argitaratu zuen. Eta nik, idazkari judiziala naizenez, guzti horren fede ematen dut Bilbon, bi mila eta hamahiruko urtarrilaren hogeita lauan.

				Alderdi demandatuaren gaur egungo helbidea edo bizilekua ezezaguna denez gero, Prozedura Zibilari buruzko 1/2000 Legearen 156.4 eta 164. artikuluetan xedatutakoarekin bat etorriz, ediktu hau EHAAn argitaratzea ebatzi du epaileak, epaia jakinarazteko eginbidea gauza dadin.

				Bilbao (Bizkaia), 2013ko urtarrilaren 25a.

				IDAZKARI JUDIZIALA.

